ՏԵՂԵԿԱՆՔ-ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

1. Իրավական ակտի ընդունման անհրաժեշտությունը (նպատակը) 
ՀՀ ֆինանսների նախարարությունը (այսուհետ՝ ՖՆ) Էլեկտրոնային աճուրդների համակարգի տեխնիկական սպասարկման ծառայությունների գնման նպատակով 2021թ. նոյեմբեր-դեկտեմբեր ամիսներին «Գնումների մասին» ՀՀ օրենքի 15-րդ հոդվածի 6-րդ մասի կիրառմամբ կազմակերպվել է թվով 3 գնման մրցակցային գործընթաց, որոնց շրջանակում ներկայացված գնային առաջարկները շուրջ 5 անգամ գերազանցել են պլանավորված արժեքը:
[bookmark: _Hlk96949591]Զուգահեռ համակարգի տեխնիկական սպասարկման խնդիրը ՖՆ ռեսուրսներով ապահովելու հնարավորության հարցը քննարկվել է ՀՀ բարձր տեխնոլոգիական նախարարության մասնագետների հետ և ընդունելի է համարվել համակարգի սպասարկումը ապահովել ՏՏ բնագավառի մասնագետներ ներգրավվելու միջոցով:
	Գնումների համակարգողների վերապատրաստման ծառայությունները երրորդ անձի պատվիրակելու միջոցով իրականացնելու արդյունավետությունը գնահատելու նպատակով շահառու մարմինների հետ կազմակերպվել են հանդիպումներ, որոնց արդյունքները փաստում են, որ պատվիրակումը արդյունավետ և արդարացված չէ: 
Գործընթացն արդյունավետ իրականացնելու նպատակով և հաշվի առնելով, որ վերապատրաստման մասնակիցներին առավել շատ հետաքրքրող օրենսդրական կարգավորումների, ինչպես նաև էլեկտրոնային համակարգերի գործնական կիրառման խնդիրների ու հնարավորությունների վերաբերյալ լիարժեք և սպառիչ  պարզաբանումներ կարող են տրվել ոլորտը կարգավորող լիազորված մարմնի աշխատակիցների կողմից ընդունելի է համարվել վերապատրաստման գործընթացը ևս ՖՆ ռեսուրսներով իրականացնելու տարբերակը:

2․ Ընթացիկ իրավիճակը և խնդիրները
ՀՀ ֆինանսների նախարարության 2022 թվականի պետական բյուջեով 1137 «Գնումների գործընթացի կարգավորում և համակարգում» ծրագրով (այսուհետ՝ Ծրագիր) էլեկտրոնային աճուրդի համակարգի սպասարկման ծառայություններ ձեռք բերելու համար նախատեսվել է 7,800,000 դրամ (հաշվարկվել է աճուրդի համակարգի ծրագրային փաթեթի մշակման  ծառայությունների գնի 30 տոկոսի չափով), իսկ  1031 «Հանրային հատվածի ֆինանսական ոլորտի մասնագետների վերապատրաստում» ծրագրով  (այսուհետ՝ Ծրագիր) գնումների համակարգողների շարունակական մասնագիտական վերապատրաստման ծառայությունների ձեռքբերման համար նախատեսվել է 2,495,345 դրամ (թվով՝ 376 գնումների համակարգողներ):
Էլեկտրոնային աճուրդի համակարգի սպասարկման աշխատանքների իրականացման նպատակով 2022 թվականի փետրվարի 1-ից ՀՀ ֆինանսների նախարարությունում աշխատանքի են ընդունվել թվով 2 փորձագետ: 
[bookmark: _GoBack]3․ Տվյալ բնագավառում իրականացվող քաղաքականությունը
Նախագծի ընդունմամբ տվյալ բնագավառում ներկայումս իրականացվող քաղաքականության փոփոխություն չի նախատեսվում:
4․ Կարգավորման նպատակը և բնույթը
Քանի, որ նախատեսվում է 2022թ. ընթացքում ինչպես էլեկտրոնային աճուրդների համակարգի տեխնիկական սպասարկման, այնպես էլ գնումների համակարգողների վերապատրաստման գործընթացը կազմակերպել ՖՆ ռեսուրսների հաշվին, ուստի առաջարկում ենք ՖՆ 2022թ. պետական բյուջեով  1137 և 1031 Ծրագրերի հատկացումները՝ ընդամենը 10,295,600 դրամի, վերաբաշխման միջոցով հատկացնել ՖՆ 11001 «Պլանավորում, բյուջետավորում, գանձապետական ծառայություններ, պետական պարտքի կառավարում, տնտեսական և հարկաբյուջետային քաղաքականության մշակում և մոնիտորինգ» միջոցառման՝ բյուջետային ծախսերի տնտեսագիտական դասակարգման Աշխատողների աշխատավարձեր և հավելավճարներ հոդվածին, էլեկտրոնային աճուրդների համակարգի սպասարկումը ապահովելու համար ներգրավված ՏՏ բնագավառի մասնագետներին վարձատրելու նպատակներով: 
      5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծն անմիջական կապ չունի գործող ռազմավարական փաստաթղթերի հետ:
6․ Նախագծի մշակման գործընթացում ներգրավված ինստիտուտները և անձիք
Որոշման նախագիծը պատրաստվել է Հայաստանի Հանրապետության ֆինանսների նախարարության կողմից։ 
7․ Ակնկալվող արդյունքը
Էլեկտրոնային աճուրդների համակարգի տեխնիկական սպասարկման ծառայության և գնումների համակարգողների վերապատրաստման գործընթացը Ֆինանսների նախարարության միջոցներով արդյունավետ իրականացնելու նպատակով՝ գումարի հատկացում:
«Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ լրացուցիչ ֆինանսական միջոցների անհրաժեշտության չի առաջանա, պետական կամ տեղական ինքնակառավարման մարմնի բյուջեում ծախuերի և եկամուտների ավելացում կամ նվազեցում չի նախատեսվում:

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՆՈՐ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ԱՆՀՐԱԺԵՇՏՈՒԹՅԱՆ ՄԱՍԻՆ 


«Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2021 թվականի դեկտեմբերի 23-ի 2121-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերի ընդունման կամ վերջիններում փոփոխություն կատարելու անհրաժեշտություն չի առաջանա:


